
" Exc.m1 P. D. CRISPULI BENITEZ FONTURVEL *

Episcopi Barquisimetensis (Barquisimeto)

Barquisimeto, die 25aprilis 1960
Eminentissime Princeps,

Pro litteris decimotertio kalendas iulias datis, Prot., N. 1 C/59-196
iucundum mihi est Revetendissimam Eminentiam Vestram monere de
gravissimis quibusdam, ut mihi videtur, quae animo contemplabltur Pon-
tificia Commissio pro Oecumenici Concilii praeparatlone

1. Oportet simpliciorem efficere ritum sive Sancti Missae Sacrificii,
sive in reliquis Sacris.

2. Quod ad Sanctum Sacrificium Missae attinet, necesse est lingua
vernacula Missam celebrare, excepto Canone, quem lingua latina reddere
decet. _

3. Simpliciorem ritum Sacramentorum administrationis efficere, lin-
guaque vernacula, pro maiote fidelium intelligentia. '

4, Ordinarias potestates Ordinariis locorum, quae velut extraordi-
nariae dantur in Quinquennalibus, Decennalibus, etc., dare.

5. Breviatium. minuere et prorsus componere.

6. Ultimam petere solutionem sacerdotum divinae legis disertorum
et in concubinatu viventium, qui civilem, ut dicitur, matrimonium con-
traxetunt.

7. Legem de cautione cleri sociali pro mgravescente aetate, ac de
aequa fructuum part1t1one sciscete.

8. Concedere ut in Ecclesia Universali « Klergyman », ut dicitur,
adhibeatur, et in tropicis regionibus, albi vero colotis.

9. Multa in iis quae ad scientiam in Seminariis pertinent, emen-
danda sunt. ; ,

10. Legem rogare de « Quaestione Sociali » ut dicitur.

Sactam Eminentiae Vestrae Purpuram deosculor

#% CrIspULUS BEN{TEz FONTURVEL
Episcopus Barquisimetensis




554 VENEZUELA

2

J Exc.mr P. D. DOMINICI ROA PEREZ
Episcopi Calabocensis (Calabozo)

Die 30 aprilis 1960
Eminentissime Domine,

De receptione litterarum diei 18 iunii 1959 nunc nuntium mitto
petgratissimum, Desiderium non defuit aliqua puncta indigitandi quae
momentosa mihi videntur: sed tacete potius existimavi. Ad novam in-
stantiam diei 21 martii, mihi nunc liceat « omni cum libertate et sinceri-
tate animadversiones » aliquas mittere non nisi cum protestatione prae-
via de mea adhaesione ad Cathedram S. Petri.

1. Vivo animi dolore tangor de conditione plus quam sexaginta sa-
cerdotum apostatarum in una Urbe Caracensi. Ad servitium Ecclesiae non
redibunt nec debent cum numerosa prole. Humiliter pro ipsis et omnibus
apostatis sacerdotibus totius mundi rehabilitationem postulo eos redu-
cendo ad statum laicalem cum sanatione in radice matrimoniorum civilium
eorum in ordine ad vitandum omne scandalum in alia celebratione.

Hoc pro apostatis nunc existentibus. Pro futuro aliqua facilitas
statuatur ad hanc reductionem petendam pro iis qui amplius in statu
clericali nolint manere. Hac via media omnino remedium paratur mise-
riis quibus alii occurrere cum matrimonio clericorum volunt.

2. Perspicuum est distinctionem inter matrimonium ratum tantum
et ratum et consummatum omnino artificiosam esse ex errore Gratiani
circa matrimonium provenientem. Consummatio nihil addit matrimonio.
Tunc si Ecclesia potest dissolvere matrimonium tantum ratum, potest
etiam dissolvere matrimonjum ratum et consummatum, cum potestate vi-
caria; etenim indissolubilitas est proprietas iuris naturalis secundarii (iuxta
terminologiam D. Thomae), dispensabilis a Deo et consequenter dispen-
sabilis ab Ecclesia potestate vicaria secundum dictum divinum « quid-
quid solveris... ». Et iuxta hoc videtur possibilitas hodiernis temporibus
solutionis inveniendae in casibus urgentioribus a divortio civili creatis.

3. Missae celebratio etiam hotis vespertinis devotionis causa tantum.

4. Usus linguae vernaculae tantum in Missae celebratione quam in
sacramentis administrandis ut fideles possint sequi caeremonias quod
cette certius serviet ad pietatem nutriendam.

Humiliter osculor Annulum Vesttum
' Addictissimus in Domino
i Dominicus Roa PEREZ

Episcopus Calabocensis

}
Exc.m1 P. D. RAPHAELIS 1. ARIAS BLANCO

Archiepiscopi Caracensis (Caracas)

Caracis, 12 augusti 1959
Eminentissime Princeps,

Litteras Eminentiae Vestrae diei 18 iunii nuper elapsi, num. Prot. 1
C/59-309 signatas accepi, et de notitia Commissionis Antepraepara-
toriae pro futuro Concilio Oecumenico, cui Eminentiae Vestrae praeest,
valde gratulor, agitur enim de magno eventu catholici orbis, pro cuius
felici exitu, seu celebratione speciales preces in hac Archidioecesi Cara-
censi Sacratissimo Cordi Iesu duxi faciendas, a mense iunio huius anni
usque ad mensem iunii anni 1960,

Quoad opiniones, seu sententias, quae, iuxta praefatas litteras, desi-
derat Augustus Pontifex colligere, haec prout mea interest videntur no-
tanda, omni fidelitate, sicut in Domino existimor hisce temporum adiun-
ctis expedire.

1. Concilium Oecumenicum imprimis censeo valde opportunum ad
praesentiam (ut hodie dicunt) Ecclesiae in mundo moderno asserendam
et unitatem christianorum fovendam contra minas hodierni atheismi,
qui societatem etiam civilem et occidentales institutiones evertere co-
natur.

2. Ex hoc, igitur, capite, magni momenti videretur nova doctrinae
communistarum in forma sollemni condemnatio, utpote contrariae sa-
cro officio reddendi debitum cultum Deo, omnium Creatorti, et etiam hu-
manae societati ac ipsorum hominum libertati sane perniciosae.

3. Exinde, quum ex materialismo, praesertim « historico », ut illud
vocant, plures effluant errores circa originem ipsius mundi, vitae, ma-
teriae, « energiae » atque iis similium, nova forsitan etiam de his rebus
doctrinalis declaratio expediret, quae catholicis professoribus et le-
gitimam Ecclesiae « positionem » citca haec capita cum omni perspi-
cuitate ostenderet. ~

4. Porro evincitur etiam necessitas instituendi, seu in compendio
redigendi, magnificam FEcclesiae socialem doctrinam, praecipue circa
« quaestionem operariam », iuxta communem phrasim, et alia, quae de
« summa mediorum productionis » (capital) et labore, et de opificibus, in
mundo moderno agitantur.

5. Doctrina etiam de « Actione Catholica » videretur expolienda, il-

lius praxis in commune bonum christianae societatis urgenda, et tandem
in Codicem Iuris Canonici rite inserenda.

6. Quod ad disciplinam spectat, forsitan evaderet valde utilis insti-
tutio diaconorum (ad instar primaevae Ecclesiae) quibus delegari pos-
sint, ob sacerdotum inopiam, plutes functiones sacrae, quae nunc neces-
sario a sacerdotibus peraguntur. Censeo valde opportunum exhausti-
vum huius capitis studium, in commodum totius Ecclesiae, Americae
praesertim, quae tanta sacerdotum egestate laborat.

7. Ob praefatam sacerdotum inopiam, desideratur etiam a plurimis
amplior coordinatio religiosorum (et horum apostolatus laborum), sub
dioecesanis Antistibus. Ita absque dubio in maiorem dioecesium pro-
fectum verterentur seiuncti labores seu operae, saepe a particulari nutu
Ordinis seu Congregationis promanantes.

8. Maior etiam coordinatio cupienda foret in operibus apostolatus
et animarum laboribus, ita ut visus totalis (visién de cojunto) in iis fo-
vendis praevaleret: Dioeceseos, scilicet, erga nationem, nationis autem
erga continentales exigentias (Americae, nempe, Europae, etc.) et ita
porro, ut unitas et universalitas Ecclesiae magis elucesceret.

Haec omnia magna cum reverentia Eminentiae Vestrae subiicio, dum
ipsius Eminentiae me profiteor in Domino addictissimum

28 RapuaEL I. Arias Branco
Archiepiscopus Caracensis

4

Exc.m1 P. D. IOANNIS IOSEPHI BERNAL ORTIZ
Archiepiscopus Civitatis Bolivarensis (Ciudad Bolivar)

Ciudad Bolivar, 26 octubre del afio 1959
Eminentisimo Cardenal,

Adjunto remito a Vuestra Eminencia las observaciones para la Co-
misién ante-preparatoria Pro Concilio Ecuménico. Quiera Vuestra Emi-
nencia disculpar mi tardanza, pero ha sido debito primaramente por
mi Visita Ad Limina y ultimamente por mis multiples ocupaciones
ante el lamentable accidente automovilfstico en el que perdieron la vida
los Exc.mos S.tes Arzobispo de Caracas, Obispo de Barcelona en Ve-
nezuela y P.bro Hermenegildo Carli.

Aprovecho la nueva oportunidad para suscribirme de V. Eminencia
humilde servidor y devoto en Cristo.

8 JuaN Jos¥ BrrNAL OrTiz
Arzobispo de Ciudad Boltvar

Archiepiscopus Civitatis Bolivarensis in Venezuela (Ciudad Bolivar),
desiderat ut in Concilio Oecumenico venturo, haec tractentur:

1. Ut omnibus Bacerdotibus concedatur Sactum litare necnon Sacra-
menta omnia administrare lingua vernacula. Ratio huius petitionis est
ignorantia religiosa harum regionum et maior fructuum participatio pro
fidelibus, Praeterea missalium manualium maior pars invenitur lingua
vernacula scripta.

2. Ut doctrina socialis Fcclesiae accommodetur hodiernis tempori-
bus et problematibus et, si possibile est, ut haec ipsa doctrina in Codice
Turis Canonici includatur.

3, Ut « Actioni Catholicae » maius incrementum detur et normae
scriptae et practicae recolantur. _

4, Religiosorum utriusque sexus maior dependentia auctoritati ec-
clesiasticae.

5, Ut restaurentur Diaconi ut in Ecclesia Primaeva cum omnibus iu-
ribus et obligationibus; praesertim ut facultatem matrimonium con-
trahendi habeant.

6. Ut doctrina Mediationis Universalis Beatae Mariae Virginis ut
dogma definiatur.

7. Ut damnetur solemniter in Concilio communistarum doctrina et,
si possibile est, damnatio ad illos qui nomen dederint societati extenda-
tur necnon lex poenalis in Codice Turis Canonici includatur.

Reverenter qua par est oboedientia Eminentiae Vestrae Sactam Pur-
puram deosculor.

3 ToaNNES IosEPH BERNAL ORrTiZ
Archiepiscopus Civitatis Bolivarensis

5
Exc.m1 P. D. CHRYSANTHI MATA COVA

Episcopi Cumanensis (Cumand)

Die 20 maii 1960
Em.me et Rev.me Domine,

Episcopi huius Orientalis Provinciae Reipublicae Venezuelanensis, in
mense septembris anni elapsi, congregati, ex communi omnium con-
sensu, Pontificiae illi Commissioni Antepraeparatoriae pro Concilio Oe-
cumenico, decisionem sumimus exponendi opiniones nostras, circa res et
argumenta quae in futuro Concilio tractari poterunt. Ob infaustum obi-

tum fratrum nostrorum in Episcopatu, Raphaélis Arias et Humberti Pa-
paroni, (Q. I. P. D. R.) omnia incompleta manserunt.

1. Prad omnibus muneribus Episcopi, ut evidenter patet, fidelium
cultus et instructio religiosa eminent. Nunc vero nulla actio neque oppor-
tunitas ad hoc grave munus implendum praesertim nostris in temporibus
et nostris Christifidelibus ut Sacra Liturgia.

Magna cum sinceritate recognoscere debemus fideles nostros defrau-
datos esse in ipsis liturgicis actionibus. Dialogus et participatio intima
inter Sacerdotem et fideles ratio exsistendi non adest quia simpliciter non
intelliguntur neque ea quae fiunt neque, multo minus, quae dicuntur,
Illae solutiones in praxi positae in Missae Sacrificio (Missae Communita-
riae etc.) evidentius manifestant problematis gravitatem et nostram con-
scientiam apostolicam practice magis gravant.

Omnino evidens est ut Episcopi in suo Oratorio private celebrantes,
hanc necessitatem fidelibus suis instructionis impertiendae et orationis fo-
vendae non videant, maxime si multos Sacerdotes et Populum cultum
habeant. Proh dolor! Fidelium nostrorum ignorantia maxima est et
plus quam centum Sacerdotes postulamus. Proinde urget « in Ecclesia
quinque vetba, sensu meo, loqui ut et alios instruam, quam decem millia
verborum in lingua... » (I Cor., 14-19).

2. De disciplina cleri censeo necessarium esse in re oeconomica ad
administrationem communem Dioecesanam pervenire adeo ut non inve-
niamus differentias illas notissimas Paroecias pecuniosas inter et egenas
Paroecias; Clericos divites inter et paupetes; extensos conglomeratos
Fidelium sine assistentia spirituali quia Episcopus non potest Sacerdoti
commendare, deficiente beneficio; demum parvo vivere in Seminariis
dum ex alia parte Paroeciae in ipsa Dioecesi valde divites sunt.

3. Ad maiorem Apostolatus flexibilitatem, necesse est Auctoritati
Episcopali Religiosi utriusque sexus magis subiiciantur, conformanti-
bus exigentiis vitae claustralis et gravissimis penuriis in campo apo-
stolico.

4. Si contra iustitiam socialem ob non aequitativam repartitionem
bonorum materialium peccatur, etiam hoc maiore ratione propter ex-
cellentiam in ordine spirituali accidit dum non setvatur illa aequitativa
distributio bonorum spiritualium, Etenim iniustum est ut in aliquibus
Dioecesibus cum exiguo numero habitantium ordinentur per annum vi-
ginti et supra Sacerdotes, in aliis Dioecesibus autem nullus Sacerdos
habeatur in plures annos. Quod non potest in maxima indifferentia
haberi neque iustificationem ullam admittit quia grave problema consti-
tuit et quasi haeresis contra Mysticum Christi Corpus est.

Multa alia possunt dici. Dicta vero magni momenti puto. Nihil
solvitur de aliis rebus agendo dum non attendamus ad ipsam structu-
ram organicam quael revisionem petit.

Eminentiae Tuae cuncta a Domino fausta adprecans

Eminentiae Tuae Reverendissimae
add.mus

$8 CurysanTHUS MaTa Cova
Episcopus Cumanensis

6
Exc.m1 P. D. PETRI P. TENREIRO

Episcopi Guanarensis (Guanare)

Guanare, 16 iulii 1959
Eminentissime Domine,

Pergratum mihi est respondere Officio N. 1 C/59-565, diei 18 iunii
huius anni quod a Tua Eminentia missum accepi.

Per ephemerides notum erat mihi Romani Pontificis ac dilectissimi
Patris, Ioannis XXIII propositum quamprimum celebrandi Concilium
Oecumenicum cuius necessitas ac oppottunitas, in his nostris tempori-
bus in apetto sunt et omnibus patent.

Desideriis tuis libentissime annuens, humillimam meam opinionem,
« omni cum libertate ac sinceritate » Eminentiae Tuae, quam brevissime
exponam, ‘ , '

Inter quaestiones in futuro Concilio tractandas, maxime conveniens
immo ac necessarium mihi videtur enucleare modum sese agendi Oxrdi-
num ac Congregationum Religiosorum, quoad assistentiam et auxilium
praestandum Episcopis ac Ordinariis eatum regionum, praesertim Ameri-
cae Latinae, quae clerum sufficientem non habent pro magnis ac urgentis-
simis illarum necessitatibus spiritualibus.

Etenim Religiosi, generatim, in magnis Civitatibus ubi commoditas
adest ac media oeconomica abundant, magnifica Collegia et Domus fun-
dare ac constituere solummodo volunt. Pro ceteris locis, in oppidis
nempe dissitis, ubi clima est ardens et media oeconomica pauca, ac fide-
les in maxima ignorantia degent, sine Sacerdotibus et communismo ac
protestantismo expositi, Religiosi absolute nolunt accedere et permane-
re, quia, dicunt, « Personali sufficienti carent », dum in Civitatibus omnes

commoditates ac media habentibus, plutes ac saepe inutiles Sacerdo-
tes, nihil fere facientes, degent.

 Intetfea, Eminentissime Domine, protestantismus ac communismus
libere ac commode errores suos diffundunt!

Est, ni fallor, quaestio magni momenti pro futuro Sacrae Nostrae
Religionis, maxime in illis regionibus, praesertim Americae Latinae, uti
Venezuela, ubi extensae sunt regiones quae Sacerdote multos abhinc
annos carent ac paroecias plurimas sine pastore habent.

Guanarensis mea dioecesis, ex. gratia, pro 220.000 incolis, 15 tan-
tum Sacerdotes habet, quorum quidam infirmi ac aetate iam provecti. Nec
Vicarium generalem, nec Sacerdotem a secretis nec Assessores pro Actio-
ne Catholica habeo, quia Sacerdotes qui exercere possent eiusmodi of-
ficia, ad Paroecias attendere debent. Pluries ac humillime Sacerdotes a
Supetioribus Religiosis rogavi sed inutiliter, dum, repeto, Caracae et in
aliis civitatibus abundant et animae pereunt et errores grassantur!

Eminentissime Domine,

Maxime necessaria mihi videtur dispositio quaedam (Decretum aut
canon) stricte obligans Religiosos et, si Domum aut Collegium habent in
civitatibus principalibus, tres aut plures Sacerdotes permanenter mittant
qui Episcopos adiuvent in Paroeciis serviendis. Hoc urgentissimi momenti
est, in illis locis praesertim, oppidis dissitis, sine Parocho multos abhinc
annos, ubi animae pereunt ac pueri ac iuvenes crescunt sine Christo ac
Doctrinis Evangelii!

Eminentissime Domine,

Pascas, quaeso, hanc humillimam meam opinionem, ex imo corde
exortam, dum Purpuram Sacram humillime osculo.

Eminentiae Tuae
in Christo servus

8 PeTrUs PaurLus TENREIRO
Episcopus Guanarensis

i

-
Exc.mr P, D. IOSEPHI R. PULIDO MENDEZ

Episcopi Maracaibensis (Maracaibo)

Maracaibo, 30 augusti 1959
Eminentissime Domine,

Problemata huius Dioecesis Maracaibensis sunt ita ardua et supra
vires meas ut totam insumant sollicitudinem, maxime cum sim solus Prae-
sul inter fere 900.000 fidelium per 50.000 km. dispersorum, cum 42
parochis quibus ipsam Curiam constitutam invenerim. Ideo parum au-
deam dicere quoad materias pertractandas in futuro Concilio, ad nor-
mam certo Commissionis Antepraeparatoriae et initio huius mensis re-
ceptas.

Puncta doctrinae: compleri debet doctrina de Ecclesia et clara parti-
cipatio in medio eius tam cleri dioecesani quam fidelium activitatis; ita ut
nota Unitatis Fcclesiae fulgeat in exponenda sacra Hierarchia, contra dam-
nosum criterium eorum qui tali modo procedunt quasi specialem habeant
facultatem agendi pro domo sua (in educatione, activitate pia, sociali)
cum detrimento aut saltem positiva negligentia paroeciae, dioecesis, pro-
vinciae.

Disciplina cleri: necessariae sunt normae certac quae concilient spi-
ritum vere clericalem cum exigentiis modernis. Oportet clericum qua ta-
lem moderari actuositatem hodiernam: ergo et cognoscere et ponderae,
quin ullo modo status clericalis detrimentum patiatur.

Institutio catechetica: tam pro pueris quam pro adultis debet ita
urgeri ut clerici et religiosi, iam a primis annis proprii tirocinii, se
esse sentiant revera vocatos ad illam impertiendam, et suo exemplo
et criterio alumnos et iuvenes catholicos ad idem trahere valeant. Nam
ignorantia religiosa certe grassatur, sed par est difficultas adiutores
obtinendi.

Conceptus Paroeciae: iuxta placita S. S. Pii XII f. m. Paroecia debet
esse « activa et efficax »; oportet hoc enucleari, ita ut actus cultus ap-
pareant praccipui sed parochus nullo modo exhauriatur intra parietes
templi quum talia tantaque extra moveantur, et ibi foras animae fide-
lium vivant, senescant et eius ductum spectent forsitan incassum.

Educatio ut aiunt iuventutis catholicae debet funditus renovari:
deest generatim vita ad Evangelium conformata quia alumni nimis
subiiciuntur normis et convenientiis proprii instituti, ita ut vera co-

36 (lg)

gnitio D. N, I. C. sit tenuis et sine profectu pro vita reali; ideo
alumni, finitis studiis in collegio, praxim religiosam aut derelinquunt
aut certe minuere videntus.

Quaestio socialis: exigit studium proprium in Seminariis et in
scholis. Debet ergo confici summula notionum fundamentalium pro
omnibus, cum adumbratione aliqua citca modum tractandi res agrico-
las, industriales et negotia. Uno verbo, sit iam quaestio pastoralis.

En Em.me D.ne, quae modo pro posse de consilio trium sacerdotum
suggerenda videntur pro magno Coetu Oecumenico. Cetera permulta
addenda magis sunt defectus loci aut regionis, cuius iudicium ego
praesul dimidii anni et aegrotus continuo ferre non valeo.

Omnia fausta adprecans et in oratione ad invicem cupiens manere,
me profiteor in Christo Tesu

Eminentiae Tuae Reverendissimae
servum

f8 Iosepn RaPHAEL PuLIDO MENDEZ
Episcopus- Maracaibensis

8

Exc.mi1 P, D, IOSEPHI A. LEBRUM MORATINOS
Episcopi Maracayensis (Maracay)

1 septembris 1959
Eminentissime Domine,

Libentissime ad Eminentiam Tuam Reverendissimam respondeo prop-
ter litteras Prot. 1 C/59-810 ad Concilium Oecumenicum spectantes.

Humiliter ex corde Beatissimo Patti Toanni XXIII, fel. regn. submis-
sus meas opiniones expono:

De re dogmatica

Mihi videtur Concilium agere debere de Ecclesiae unitate. Quid in
ea sit essentiale jure divino statuatur ita ut omne impedimentum sinceris
unitatem quaerentibus removeatur.

Valde conveniens videtur definire Fcclesiologiae Theses quarum sche-
mata Vaticano in Concilio parata erant.

Praesertim ea quae referuntur ad Mysticum Corpus Ecclesiae notas,
laicalem Theologiam ..

De re disciplinari

1. Facultates Episéoporum praesertim ad matrimonium ampliandae.

2. Maxima attentio ad seminaria; maiora restringantur, propenda-
tur ad regionalia seminaria quae maiore cum facilitate requisita adim-
plere possunt.

3. Agilitatem vitae paroeciali tribuere et ipsam centrum facere chri-
stianae vitae. Omnia quae Ecclesiam ordinent coram moderno mundo
(Methodus) examini subiciantur.

4, Nova organizatio in Sacerdotum sustentatione ita ut fustitia socia-
lis inter eos melius setvetur, Fortasse ipsa Curia Episcopalis singulis in
Dioecesibus hoc ordinare posset.

5. Vitae sacerdotalis austeritas, luxus eliminatio v. g. in autocinetis.

6. Distributio sacerdotum egentibus in regionibus unice a Sancta
Sede pendeat ut illius efficacia firmetur.

7. Organizatio et centralizatio virium apostolicarum.

8. In periculo mortis omnis sacerdos minister extraordinarius Con-
firmationis sit.

9. Sacrum possit litare horis vespertinis quilibet sacerdos.

10. Obligatio sacri et non laborandi festis de praecepto abolenda.

11. Reductio ieiunii et abstinentiae.

e
s

De re liturgica

12. Promulgatio Iuris liturgici novis necessitatibus adaptati.

13. Officii divini reductio.

14. Orationes etc. Sactamentorum in administratione et in Missae
parte didactica lingua vernacula dicantur.

15. Reductio caerimoniarum in functionibus pontificalibus praeset-
tim in Ecclesiae et altarium consecratione.

16. Simplificatio vestium liturgicarum, a fortiori praelatorum, reli-
giosorum etc.

Varia

17. Praxis processus matrimonialis facilior reddenda, praesertim in
casibus expeditioribus.

His expositis Eminentiac Tuae Reverendissimae omnia bona adprecor
interea qua par est reverentia me profiteor

Obsequentissimum in Domino

™ TosepH A. LEBRUM MORATINOS
Episcopus Maracayensis

S
! Excmr P. D. ANTONII I. RAMIREZ SALAVERRIA

Episcopi Maturinensis (Maturin)

Maturin, 4 noviembre 1959
Em.mo y Rd.mo. Seiior,

A las especiales circunstancias de ser ésta Diocesis de muy reciente
creacién se debe el notable retraso de nuestra respuesta a la comunicacién
de Em.cia R.ma fecha 18 del pasado iunio, Prot. N. 1 C/59-824,

Nos complacemos, hoy, enviando iuntamente con ésta y a la di-
reccién indicada, un breve y conciso escrito con nuestra humilde opi-
nién sobre aquellos problemas que juzgamos mds importantes y més
conformes con las necesidades del momento presente.,

Cuéntenos siempre adictisimo y dev.mo de Vuestra Eminencia Re-
verendisima en C. L.

8 AnTonNIUs I0SEPH RAMIREZ SALAVERRIA
Episcopus Maturinensis

1. De linguae vulgaris usu:

Habita ratione conditionis nostrorum fidelium, usus linguae vulgaris
valde utilis esset in Missae celebratione et etiam in Sacramentorum admi-
nistratione quamvis, nunc haec nova forma seu « modalitas » agendi
posset solum tamquam experimentum et ad tempus permitti,

Ratio potissima ad gratiam consequendam fundatur in eo quod cre-
dimus ut ex experientia quotidiana constat, Sacramentorum significa-
tionem facilius a fidelibus capturam esse et consequenter reverentia
et amor erga sactamenta, praesertim erga Ss.mum Eucharistiae Sacra-
mentum tunc, crescerent in dies, una cum desiderio illa magno cum
fructu recipiendi.

2. De diaconatus instauratione:

Credimus etiam diaconatus ordinis instaurationem esse non tan-
tum convenientem, immo necessariam, ac praesertim pro illis regionibus
in quibus sacerdotales vocationes hodie vix florent aut omnino desunt
vel tandem quod gravius est, scilicet, ubi absentia seu carentia illarum
vocationum diu — pro dolor — duratura praevidetur.

3. Problema Sociale:

Opus etiam erit yt normae quaedam generales seu « directrices » a
viris in hac materia peritis statuerentur circa illud arduum atque implica-
tum negotium « Problema Sociale » nuncupatum ex quo, ut experientia
docet, oriuntur usque adhuc graves commotiones in populis et nunc
quoque constituit praecipuum caput dissentionum et tamquam malorum
omnium causa, inter homines, habetur.

4. « Actio Catholica »:

Cum autem ex ipsis nostris sint non pauci qui, notabilem discrepan-
tiam relate ad vitam et organizationem « Actionis Catholicae » sustinent
et ostendunt, uti in praxi saepe vidimus, opotteret, immo pergratissimum
esset quod leges aliquae, in concreto, ita, ad hoc statuerentur, ut, data
occasione, in omni casu et natione, omnes ad eas rite servandas et adim-
plendas tenerentur.

5. De Religiosorum collaboratione:

Humiliter quoque rogaturi sumus ut, quantum fieri possit, urgeatur
ad id obtinendum quod quidem magni momenti putamus, nempe, ut
omnes familiae religiosorum — Ordines et Congregationes — tam viro-
rum quam feminarum intra Dioeceseos limites commorantes, sedulo scire
debebunt atque prae oculis habere quod, efficaci aliquo modo, tenentur
praestare Episcopo seu Ordinario loci illam diu desideratissimam ac inti-
miorem collaborationem quae, iuxta iudicium Ordinarii loci, magis con-
veniat et videatur necessatiam ad animarum salutem efficaciter conse-
quendam,

6. De clericorum vita spirituali:

Praeter ea iam nota quae in C.I.C. continentur, opus esset tamen,
propter specialia adiuncta, hodie, adhibere aliquod novum modum ad
arcendas et removendas difficultates, quae fortasse solverentur, saltem,
aliquo modo, si scilicet, sub auctoritate vel tutela parochi, clerici teneren-
tur vivere veram communitatis vitam.

Quae antecedunt nobis videntur praecipua exponenda atque consi-
deranda capita.

f3 Antontus IosEPH RAMIREZ SALAVERRIA
Episcopus Maturinensis

I Exc.m1 P. D. ACACIT CHACON
Avrchiepiscopi Emeritensis (Mérida)

Emeritae, die 24 augusti 1959
Eminentissime Domine,

Admodum gratae mihi fuerunt litterae Tuae, datae die 18 iunii
huius anni, sub N. 1 C/59-843, quibus significabas institutionem Com-
missionis Ante-Praeparatoriae pro futuro Concilio Oecumenico.

Augusti Pontificis desiderio obtemperans, opinionem citca aliquas
saltem res et argumenta quae in Concilio tractari poterunt, submisse
exponam;

a) in re dogmatica, argumenta quae iam parata erant ut a Va-
ticana Synodo perpenderentur et quae tunc definiri non potuerunt;

b) definitio doctrinae socialis Ecclesiae et damnatio omnium er-
rorum qui nostris diebus huic doctrinae opponuntur;

¢) in re disciplinari, legislatio circa laicotum apostolatum.

Hanc opinionem isti Commissioni communicans, occasionem arri-
pio ut venerationis sensus Eminentiae Vestrae profitear.

Eminentiae Vestrae servus in Christo

8 Acacrus CHACON
Archiepiscopus Emeritensis

11

Exc.mr P. D. ALEXANDRI FERNANDEZ-FEO TINOCO

Episcopi 8. Christophori in Venezuela
(San Cristobal de Venezuela)

Sancti Christophori in Venezuela, die 21 augusti 1959

Eminentissime Domine,

Accepi litteras Eminentiae Tuae Reverendissimae, scriptas die 18
iunii huius anni, quibus institutionem Commissionis Antepraeparatotiae
pro futuro Concilio Oecumenico grato animo cognovi.

Summi Pontificis votis e corde obtemperans, citca quaestiones quae
in Concilio tractari poterunt quae mihi in mentem venetunt, breviter
proponere studeo:

1. Ad rem dogmaticam quod attinet, quaestiones illae, quae licet
tunc temporis tractandae paratae erant, in Concilio Vaticano definiri
non potuerunt. "

2. Definitio doctrinae socialis Ecclesiae et damnatio omnium erro-
rum qui, postremis temporibus, huic docttinae opponuntut.

3, In re disciplinari, legislatio circa laicorum apostolatum  illum
praesertim qui Actionis Catholicae nomine venit.

Haec dum istae Commissioni submissus expono, qua par est reve-
rentia me profiteor Eminentiac Tuae Reverendissimae in Christo ad-
dictissimum

fX ALEXANDER FERNANDEZ-FEO TINOCO
Episcopus S.ti Christophori in Venezuela

Exc.m1 P. D. ANTONII I. CAMARGO

Episcopi Truxillensis in Venezuela (Trujillo)
Administratoris Ap. Praelaturae Nullius S. Ferdinandi Apurensis

Truxillo in Venezuela, 13 augusti 1959
Ewminentissime Pater,

Mihi petvenerunt litterae Eminentiae Vestrae, signatae in Civitate
Vaticana 18 iunii 1959 sub N. 1 C/59-1391, quaestiones poscentes
proximum Concilium Oecumenicum attingentes in Urbe celebraturum.

Haec mihi tantum puncta in mente veniunt:

1. Ut fiat generalis revisio Codicis Turis Canonici et in ipsum inseran-
tur modificationes obsetrvatae ab ipsius promulgatione usque nunc, ge-
neralia Decteta Pontificia, et in quantum possibile sit, interpretationes
Commissionis Canonicae.

2. Etiam revisio super inamovibilia beneficia et praevisio sacerdo-
tibus ministerio inhabilibus.

3. Detur aliqua mentio Actionis Catholicae et Actionis Socialis Ca-
tholicae in Codice, earum finibus specificis bene determinatis.

4. Media efficacia statuere ita ut in praxim veniat principium deter-
minans bona superflua beneficiorum ecclesiasticorum in pauperes ero-
gari.

5. Normae caritatis assignentur, quae applicari debent in casibus
sacerdotum ob qualemcumque passionem deviatorum a rectitudine vitae,
ita ut illis minus difficilis sit via redeundi ad Christi Ecclesiam.

6. Respectu facultatum audiendi confessiones, quarum mentio facta

est in can. 883 et in Motu Proprio Awuimarum Studio (A.A.S. XL, 17),
si possibile sit extensas facere etiam ad quos tettestre iter agunt.

7. Fagultas sit celebrandi Missam in quacumque hora diei, ser-
vatis servandis de iefunio eucharistico reformato, et distributio sacrae
communionis aequo modo etiamsi Missa non celebretur. Utinam etiam
amplietur concessio S. C. de Sacramentis 5 ianuarii 1928 (4.A4.5. XX, 79).

8. Mea extat adhaesio propositionibus quorumdam restituendi ordi-
nem diaconatus ad officia et in forma et circumstantiis priorum saecu-
lorum Ecclesiae.

Rogo Eminentiam Vestram accipere sensus devotae adhaesionis et
securitatem precum meatum et quotrum sub iurisdictione mea sunt
pro efficaci exitu Concilii,

Devotissimus in Domino

8 AnrTontus IeNATIUS CAMARGO
Episcopus Truxillensis in Venezuela
Administrator Ap. Praelaturae Nullius
S. Ferdinandi Apurensis

Exc.mr P. D. GREGORII ADAM
Episcopi Valentini in Venezuela (Valencia)

Valentiae, 25 februarii 1960
Eminentia Reverendissima,

Tam denuo post visitationem ad Limina in qua permansi usque ad
septembrem pene; hic inveni Tuam iunii elapsi anni sub Prot. 1 C/59-
1426, significantem Commissionem Antepraeparatoriam Concilii Oecu-
menici advenientis a Sanctissimo Pontifice Toanne XXTIT constitutam
esse et Te illi praesse. Fausta Tibi, Eminentissime Pater, in re tanti
momenti eluceant, et Tibi addo peramanter; veniant pro bono Sanctae
Romanae Ecclesiae ac totius orbis, dona coelestia, ut ipsum Coelum peti-
mus. In mensibus octobris et novembris debui Conventioni primae Edu-
cationis Dioecesis adesse, siquidem accipe meam istam etsi ignavam
certe addictissimam.

Tenore Tuae venerabilissimae, optavi consilia virorum prudentium
attendere sed moderamus appetitum et studium quaestionum iuxta
ctiterium Sanctae Sedis verae fontis veritatis, disciplinae atque solli-
citudinis ob bonum animarum. Placet hic vero nobis, nonnulla breviter
annotare: ac primo, citca necessariam revisionem Codicis Turis Cano-
nici; secundo, in Missale non leviter sunt includendae modificationes fa-

vore S. Liturgiae, fidelium, ipsius celebrantis et etiam ad incrementum
pietatis; tertio, multoque observandum in Rituale Romano, praeser-
tim quoad usum lidguae vernaculae per ministrum sacramentorum at-
que sacramentalium; quarto, expeditio, salva ponderata validitate sa-
cramenti matrimonii, in causis ad ecclesiasticam Curiam commenda-
tis; quinto, ut iuxta articulum 697 decretorum Concilii Plenarii, in
unaquaque provincia ecclesiastica, in Seminatio Metropolitano vel alio
de communi Suffraganeorum voto designando, erigi possint Faculta-
tes Philosophiae Scholasticae, Theologiae, Turis Canonici, Oeconomiae,
Pedagogiae ac Litterarum, cum privilegio conferendi gradus academicos,
setvato interim Statuto pro facultatibus in Doc. « Deus Scientiarum Do-
minus » imperato. Cf. Estudio General de Navarra; Sexto, aliqua di-
spositio in auxilio Paroeciarum sine congrua ut Episcopi sumere pos-
sint, de pleno iure, portionem adaequatam ex illis paroeciis supetrcon-
gruatis in auxilium parochorum. Septimo, ut Ecclesia cum normis rea-
lissimis faveat pauperibus in novo organismo Assistentiae Socialis in
quo laborent omnes ecclesiastici sine exceptione aliqua. Octavo, pro
maiore intetventione clericorum ut sit beneficiata conditio pauperum
in unaquaque paroecia.

Quo facto, Eminentissime Pater, levamen faveas ferre, dum in Oecu-
menico Concilio, volente Deo, effusis verbis exponam quae nunc brevis-
simo modo mitto ita ut vastis cum viribus Tuae Commissionis aliorum-
que fratrum coepta mea ad finem adducantur,

Deosculotr Tuam Purpuram, et me profiteor in Christo devotissimum

R GrEecorius ApaMm
Episcopus Valentinus in Venezuela

14
Exc.mr P. D. CONSTANTINI GOMEZ VILLA

Episcopi tit. Cucuseni, Vicarii Ap. Caronensis (Caroni)
Santa Elena del Uairén, 21 de setiembre de 1959

Eminentisimo y Reverendisimo Sefior,

Tengo el alto honot de avisar a V. E. R. que, a mi regreso de la
visita ad limina, recibi su comunicacién en que me pide coopere con
mis sugerencias, pareceres y votos al eficaz éxito de la celebracién del
futuro Concilio Ecuménico.

Con el miximo rendimiento adjunto a V. E. R. las humildes suge-

rencias que se me han ocurrido y que me dicta la experiencia de mi oficio
pastoral, ya como pérroco, ya como Vicario Apostdlico. Y como supongo
que los asyntos aprobados en el Concilio, serdn incluidos en la nueva
codificacién del Derecho Candnico, por eso he hecho alusién a varios
cdnones del actual Cédigo.

Me es grato aprovechar esta oportunidad para ofrecerme de Vuestra
Eminencia Reverendisima af.mo sietvo en Cristo, que devotamente
besa S. A. P.

®8 Fr. ConsTANTINO GOMEZ VILLA
Vicario Apostélico del Caront

Can. 126 - Omnes sacerdotes saeculares singulis annis per saltem
quinque dies spiritualibus exercitiis vacare oportet.

Can. 135 - In officio divino matutinum ad unum nocturnum re-
ducatur cum tribus lectionibus.

Can. 136 - Utrum sit conveniens permittere pastoribus acatholicis,
qui tempore conversionis vinculo matrimoniali sunt ligati et sacer-
dotes catholici esse volunt, ut in eodem statu permaneant. Itemque
utrum sit conveniens sacerdotes catholicos, qui cum muliere definitive
fugam arripuerint, lege generali, a caelibatu dispensare.

Can. 500 - Eritne conveniens sacerdotibus qui in suo Ordine vel
Congregatione valde incommode vitam agunt ampliorem ab Ordinariis
locorum portam aperire ut ad statum sacerdotalem saccularem tran-
site valeant? Itemque concedere Superioribus maiorem facilitatem seu
potestatem ad dimittendos religiosos qui in proprio Ordine seu Insti-
tuto permanere non debent?

De Baptz'smo

Can. 755 - Abbrevientur ritus sacri in adultorum baptismatis admini-

stratione, '
De Eucharistia

Desideratur:

1. Ut in feria V Maioris Hebdomadae tot Missae celebrentur quot
sint necessariae ut fideles sactum audiant et divinum sacramentum
suscipere possint. _

2. Ut Sancta Missa celebrari possit quotidie quacumque hora et
sacra communio distribui, servato ieiunio ecclesiastico.

3. Ut Ordinariis locorum detur facultas suo in territorio sacerdo-
tibus' permittendi ut diebus ferialibus bis Missam celebrent, ter vero
diebus dominicis atque festis de praecepto, ita ut bono spirituali Chri-
stifidelium consulatur.

Can, - 782 Oportet ut detur coadiutoribus parochorum facultas
confirmandi infirmos in periculo mortis.

Reducatur Liber! IV de processibus C.I1.C. ad formam breviorem et
quidem in singulis processibus.

Minuantur et simplificentur poenae ecclesiasticae.

R ConsTANTINUS GOMEz VILLA
Episcopus tit. Cucusenus
Vicarius Ap. Caronensis

Exc.mi P. D. MICHAELIS AURRECOECHEA PALACIO
Episcopi tit. Dolicheni, Vicarii Ap. Machiquesensis (Machiques)

Machiques, 18 septembris 1959

Libenter ad respondendum pergo quae a me, in Prot. N. 1 C/59-1815,
a Pontificia Commissione Antepraeparatotia pro Concilio Oecumenico
exquiruntus.
De translatione Sacerdotum

Ampliorem iudico facultatem esse elargiendam pro Sacerdotibus ab
uno in aliud transferendis, scilicet, ab una in aliam Paroeciam, ab hac
in alteram Dioecesim, a quacumque insupet in quamlibet nationem, prout
inopia Cleri et utilitas populi christiani exquirat. Ita, remedium, in
quantum possibile, inaequali Sacerdotum distributioni praeberetur qua
impraesentiarum laboramus.

De annuis Exercitiis Spiritualibus a Sacerdotibus peragendis
Peroptandum videtur ut Sacerdotes saeculares, aequaliter ac Reli-
giosi, ad spiritualia exercitia singulis annis teneantur.

De veste talari Sacerdotum

Quam maxime opportunum censeo ut magis magisque insistatur atque
urgeatur ut a Sacerdotibus, tam Saecularibus quam Religiosis, vestis ta-
laris habitualitet deferatur, expetientia enim teste medium summe ef-
ficax evadit pro decore sacerdotali servando insuper et augendo.




572 VENEZUELA

De istitutione Diaconatus

Si candidati ordinandi, sedulo praeparandi votoque castitatis muy-
niendi sunt, fjerutile videtur ad bonum Ecclesiae sanctae. Si vero voto
castitatis non erunt ligandi, valde peticulosum videtur,

De expulsione Religiosorum

Amplioribus facultatibus ditentur Superiores maiores ut eos ex Reli.
gione expellere possint quorum mores in vita religiosa nocent.

De dispensatione caelibatus ecclesiastici

Sacerdos in caelibatu deficiens publiceque cum femina vivens, absque
ulla emendationis spe, ab obligatione eciusmodi caelibatus relaxetur,
una cum cetetis obligationibus clericalibus, cum ad statum laicalem redu-
citur, incongruum enim videtur ut obstrictus maneat obligatione quae
causa fuit vel ansam praebuit eius ruinae spirituali.

De processibus

Ad faciliorem concentum redigantur quae de processibus in genere
a lure statuuntur.

Tam impedimenta matrimonialia, quam causae ad matrimonium pet-
tinentes difficultatibus permagnis in praxi perficienda scatent.

De reductione Officii Divini

Officium Divinum plus aequo longum videtur, habita ratione prae-
sentium temporum; qua de causa, utilitas quae ab Ecclesia praecipue in-
tenditur, non obtinetur. Pro eius igitur diminutione stamus. Exempli gra-
tia, Matutinum ad unicam nocturnum redigatur, cum tribus lectionibus,
quatum prior, de Scriptura, secunda, de Sancto vel de festo, tertia, deni-
que, de consueta homilia, ita tamen ut haec homilia eo modo conficiatur

ut prae oculis habeantur progressus exegetici ceterarumque scientiarum
huius temporis.

De Evangeliis dominicalibus

Ea pro dominicis diebus Evangelia seligantur quae magis ac magis ad
praedicationem sacerdotalem atque profectum fidelium juvare possint.

t8 MICHAEL AURRECOECHEA PALACIO
Episcopus tit. Dolichenus
Vicarius Ap. Machiquesensis

]
Exc.m1 P. D. IOSEPHI H. QUINTERO

Archiepiscopi tit. Achridensis, Coadiutoris c. s. Emeritensis in Venezuela

Emeritae, die 20 augusti 1959
Eminentissime Domine,

Paucis abhinc diebus accepi epistolam, datam die 18 iunii currentis
anni numeroque 1 C/59-2117 signatam, qua Commissionis Anteprae-
paratoriae pro futuro Concilio Oecumenico institutionem mihi signifi-
care Eminentia Vestra dignabatur, simulque notum faciebat Beatls-
simi Patris desiderium cognoscendi opiniones seu sententias Episcopo-
rum circa res et argumenta in maximo illo Conventu tractanda.

Cum perspicuum mihi sit agi de re magni momenti et aliunde meae
patvitatis omnino sim conscius, tacere certe velim; sed Augusti Pon-
tificis desideria mihi praecepti vim habent. Itaque humilem opinionem
meam paucis vetbis fidenter patefaciam.

Inter futuri Concilii argumenta, perspectis aetatis nostrae adiunctis,
Ecclesiae doctrinae in re sociali propositio ac definitio opportunissima
videtur. Pro Concilio Vaticano quaedam schemata dogmatica, ni fallor,
jam parata erant quae, temporum iniutia, tunc expediri nequiverunt.
Ea schemata reassumere et, si casus ferat complete futura Synodus non-
ne poterit? Inter res ad disciplinam pertinentes, ea omnia quae ad lai-
corum apostolatum provehendum conferunt, Concilium statuat fortasse
oportebit. Nec practereunda convenientia providendi ut in fidelium cura
arctior coordinatio laboris inter Clerum regularem et saecularem obti-
neatut.

Mihi ad Eminentiam Vestram rescribenti periucundum sane est
hanc nancisci occasionem ut impensae venerationis sensus erga tantum
Patrem ex corde profitear.

Sacram Purpuram deosculans faustaque omnia ominans, rogo Emi-
nentiam Vestram me habere uti addictissimum in Christo servum,

#8 Tosepaus H. QUINTERO
Archiepiscopus tit. Achridensis
Coadiutor c. s. Emeritensis in Venezuela

Exc.m1 P. D, NICOLAI E. NAVARRO
Archiepiscopi tit. Carpathiensis

Caracis, die 13 augusti 1959
Eminentia Rev.ma,

Libenter obsequens excitationi factae litteris circularibus istius Pon-
tificilae Commissionis cui Eminentia Vestra tam digne praeest, die 18
mensis iunii datis, quarum exemplar N. 2322 die 5 currentis mensis
augusti accipere mihi honor fuit, primum significare me iuvat quam
gratum mihi fuerit consilium Sanctitatis Suae Ioannis XXIII Oecume-
nicam Concilium celebrandi, et quam fervida vota faciam ut tantum
inceptum ad exitum pro bono Ecclesiae feliciter perducatur.

Quod autem ad suggerentias a me postulatas spectat, cupiens ut
quamprimum Romam petveniant, praeter alia quae occurrere deinceps
possint, propositum promovendi efficaciore modo dissidentium cum
Catholica Ecclesia unionem, faciliote ad hoc reddita modo magis consen-
taneo eorundem incorporatione legitimo Christi gregi, summi momenti
esse puto, ut ille quem mundum christianum dicimus, praevaleat et co-
piosior fructus ex divino Redemptionis opere in genus humanum redun-
det. Dolendum sane est quod praesenti tempore christianismus adeo di-
sgregatus inveniatur, et catholicorum proportio in orbe terrarum tam exi-
gua sit, et fidei periculum immineat ne a mendacibus evangelii praeco-
nibus ad gentes nondum cultas forma devia feratur. Olim Ecclesia et
Supremus Pontificatus favore potestatum civilium, etsi multis abusuum
periculis, frui valuerunt; hodie vero easdem sibi contrarias habet: id-
circo praesto esse debet virtus cohaetentis religiositatis populorum sub
firmissima Supremae Hierarchiae Sancti Petri directione.

Qui haec scribit, clero Americae Latinae adscriptus, ad vitam Eccle-
siae in iis regionibus circumscribitur. Apud nos christianismus, seu Reli-
gio Catholica, opera colonizationis hispanae est constitutus, nulla haere-
sis vel regalismi contagione, ac fides tam altas radices in animis popu-
lorum egit, ut seriore aetate nec falsarum propagandarum influxu, nec
spiritualis cultus defectu ob sacti ministerii penuriam vel etiam totalem
absentiam, illa christiana traditio, quam a patribus accepimus, aliquan-
tulum sit imminuta, Huius tam stupendi facti in propria patria, Vene-
zuela, testis sum ipse, qui, cum plene derelictam religionem, quo la-
borabat, adolescens vidissem, hodie contemplati possum mirabiliter re-
florescere fide, pietate, operibus sanctis, quae sectarismi et idearum
falsarum influxui obsistunt.

Etenim perpendi debet istum laudatum catholicismum latino-ame-
ricanum apud gentem communem maxime valere, at praxes illius acti-
vitati femineae reservhari, dum praetensus flos et delectus intellectualium,
vel eorum qui directionem vitae publicae sibi arrogant, incredulitatem
jactant, et malesuadum anticlericalismum arteriis legum nationalium
inicere nituntur. Haec indifferentia religiosa nostrorum intellectualium
magna ex parte saltem in quibusdam regionibus attribui debet defectui
existimationis, quem clerus diu passus est, crassae ignorantiae fama
haud immerito notatus, et a litteratis hominibus in despectu habitus.
Talis conditio hodie melior efficitur, etsi nondum dici possit clericos lai-
cis cultura pares esse, ab eisque debitum honorem ipsorum illustra-
tioni agnosci. Urget igitur ut superioritate genuina polleant, et hac prae-
senti aetate mendacis culturae incursibus obsistere sciant, aggressionibus
scientificorum progressuum occutrant, ac splendenti exitu revincant ar-
gumenta, quae ex speciosis scientiae triumphis contra firmissimas fidei
veritates petere contendunt. Quae urgens necessitas eo gravior evadit,
quod vel ipsa mulier in periculo est ne suam naturalem religiositatem
imminuat, cam studiis sexui parum consentaneis se dedat, et curis litte-
rarum se admisceat, quae illam a propria in sociali vita evolvenda mis-
sione avocent.

Tamen in hac re caveri omnino debet ne spiritus ecclesiasticus pro-
fanior fiat propter studium sive modernizationis, quae hodie in honore
est, sive adaptationis temporum vicissitudinibus, quam in vitam sacer-
dotis eiusque externos motes inducere contendunt. Indubium enim est
fidelibus placere in sacerdote hominem Dei videre, ipsumque a commu-
nibus mortalibus vel veste distingui. Sacerdoti ipsi magno praesidio
est, quod ad austeritatis exercitium pertinet. Advertitur crebrior in dies
tendentia ad supprimendum usum publicum vestis talaris. Sub specie
mentitae cuiusdam commoditatis sacerdos vestem civilem induit, mun-
danam vanitatem iactans in dedecus traditionalis habitus, ac se omni-
bus libertatibus exponens, ad quae fruenda ista saccularizatio allectat.
Adsunt clerici iuniotes, qui cum arbitris elegantiac masculinae certare
gloriantur, iure canonico posthabito, nec ulla Auctoritatis Ecclesiasti-
cae licentiae habita ratione. Mihi quidem ista praetensa suppressio vero
triumpho protestantismo et impietati concesso aequivaleret. Cum hic
de disciplina mutanda agatur, ad extremum sufficeret ut res sinantur ut
sunt, et habitus talaris in iis regionibus, ubi in usu est, retineatur, facta
licentia illum ad tempus deponendi, dum iter fit per loca ubi insuetus
est, vel cum aliqua adiuncta temporaria et verae commoditatis id exigant.

Alius aspectus in activitate sacerdotali, ut credo, non negligendus,
est ingerentia cleri in sic dictis quaestionibus politicis. Certum est

haec problemata a clero nullatenus negligi oportere, at quo pacto id li-
ceat adverti debet, quia in multis nationibus, ubi Status Ecclesiam agno-
scit éique favet, ideologia moderna in directionem Status multum in-
fluit, et cum crebrae sint mutationes luctis partium impositae, Eccle-
sia gravia persecutionis pericula facile subire potest propter notam ad-
haesionem causis indolis mere politicae, Specialiter est insistendum
incursionibus, quas prelum catholicum, a sacerdotibus moderatum, agit
in rebus politicis. Utinam Concilium Oecumenicum medium inveniat,
quo haec activitas cleri efficaciter ordinetur. In quo agitur etiam sollici-
tudo consulendi vitae sanctae sacerdotum, cui postremi Pontifices suis
Encyclicis tantum institerunt.

Ut has rapidas adnotationes concludam, velim attentionem converti
in activitates proselytismi protestantici, quae ex exteris nationibus pro-
fectae, in nostris augescunt, ac falso conceptu libertatis cogitationis vel

cultus ad apostasiam provocant. Certi quidem propagandistae dispersi,

qui nec militant quidem in legionibus infaustae Reformationis ut Ad-
ventistae et Testes Jehovah, multum nocumentum fidelibus simplicibus
causant, et magna motuum libertate gaudent, ob recursus pecuniarum,
quos dictae externae nationes suppeditant.

Has breves notas nunc colligere potui, attentis Litteris circulari-
bus, quas indicavi. Utinam alicui utilitati sint quibuslibet decisionibus
futuri Concilii Oecumenici, cuius sessionibus assistere quidem vellem,
quamquam propter provectissimam aetatem id non licebit (iam exple-
turus XCII aetatis annum) sicut Concilio Plenario Americae Latinae
plane iuveni assistere datum est.

